
Qərar qəbuletmənin təminati sistemlərində verilənlər anbarlari, OLAP və DATA MINING texnologiyalarinin tətbiqi
       DATA MINING prosesi qərar qəbuletmə prosesi ilə sıx əlaqədardır və qərar qəbuletmənin təminatı sisteminin (QQTS) ayrılmaz bir hissəsidir. Beləliklə, DATA MINING-ə qərar qəbuletmənin təminatı prosesi kimi baxmaq olar və bu zaman toplanan məlumatlar avtomatik olaraq qərar qəbulunda istifadə edilən biliklərə çevrilirlər. 
       QQTS 70-ci illərin əvvəllərində informasiya-idarəetmə sistemlərinin və V/B-nin idarəetmə sistemlərinin inkişafı nəticəsində yarandı. Hazırda insan fəaliyyətinin müxtəlif sahələrində yaradılan və tətbiq edilən çoxlu sayda QQTS mövcuddur. QQTS inkişaf etmiş ölkələrdə geniş tətbiq edilir, MDB məkaninda isə buna son illərədək lazimi diqqət ayrılmırdı.
       QQTS-in geniş yayılmasına baxmayaraq, bu terminin hamı tərəfindən qəbul edilmiş tərifi yoxdur. Indi isə bir neçə mənbədən götürülmüş təriflərə baxaq:
       «QQTS – münasib informasiya təminatına malik olan qarşılıqlı əlaqəli modellərdən, idarəetmə məsələlərinin həlli təcrübəsinə malik olan ekspertlərin qərar qəbuletmə prosesində iştirakını təmin edən ekspert və intellektual sistemlərdən ibarət olan kompleksdir».
       «QQTS – strukturlaşdırılmamış problemlərin həllində qərar qəbul edən şəxsə (QQŞ) verilənlərdən və modellərdən istifadə etməsinə kömək edən interaktiv avtomatlaşdırılmış sistemdir».
       «QQTS – insan fəaliyyətinin müxtəlif sahələrində zəif strukturlaşdırılmış  və strukturlaşdırılmamış problemlərin həllində qərar qəbuletmənin təminatı üçün interaktiv kompyuter sistemidir».
       Qeyd edək ki, QQTS-in ilk təyinatından başlayaraq indiyədək onlar zəif strukturlu və strukturulmamış məsələlərin həlli üçün nəzərdə tutulur.
       Göründüyü kimi, QQTS-in təyinatının əsasını üç konsepsiya teşkil edir:
       -interaktivlik: yəni qərar qəbul edən şəxs QQTS-i birbaşa tətbiq etmir, onunla dialoq rejimində işləyir;
       -qərarların qəbulunun dəstəklənməsi: yəni son qərarı insan qəbul edir, QQTS isə bu işdə ona kömək edir;
       -məsələlərin  zəif strukturlaşdırılmış və strukturlaşdırılmamış olması: rəhbər işçi məhz bu məsələlərlə məşğul olur.
       Strukturlaşdırılmamış məsələ qərar qəbul edən şəxsin mülahizələrinə əsaslanan keyfiyyət xarakteristikaları ilə təsvir olunur. Xarakteristikalar arasında kəmiyyət asılılıqları bəlli olmur.
       Strukturlaşdırılmış məsələ  kəmiyyət göstəriciləri ilə təyin olunan asılılıqlarla xarakterizə olunur.
       Zəif strukturlaşdırılmış məsələ isə aralıq mövqe tutur, yəni burada həm kəmiyyət, həm də keyfiyyət  xarakteristikaları birlikdə iştirak edirlər.
       Funkstonal baxımdan QQTS əsasən aşağıdakı komponentlərdən ibarət olur:
       -verilənlər anbarı serverləri;
       -OLAP instrumentləri;
       -DATA MINING instrumentləri.
       Bu komponentlər aşağıdakı əsas funksiyaları yerinə yetirirlər: bir neçə müstəqil mənbədən verilənlərin alınması və anbara yüklənməsi, konseptual səviyyədə  verilənlərin modelləşdirilməsi və konkret məsələlərin həlli üçün verilənlərin analizi.
       Operativ analitik emal (OLAP) serverdə saxlanan çoxölçülü verilənlərə müraciəti təmin edir. DATA MINING texnologiyasının köməyilə qərarların qəbulu üçün verilənlər dərin və hərtərəfli analiz edilir.
       Müəyyən əlamətlərin oxşarlığına görə QQTS-ləri aşağıdakı qruplara bölünür:
       -verilənlərə yönəlmiş QQTS (Data-driven DSS);
       -modellərə yönəlmiş QQTS (Model-driven DSS);
       -biliklərə yönəlmiş QQTS (Knowledge-driven DSS);
       -sənədlərə yönəlmiş QQTS (Document-driven DSS);
       -komnikasiya-yönlü və qrup QQTS (Communication-driven and Group DSS);
       -İnter –təşkili və intra –təşkili QQTS (İnter-Orqanizational and İntra –Orqanizational DSS);
       -spesifik funksional QQTS və ya ümumi təyinatlı QQTS (Function-Specific or General Purpose DSS);
       -WEB bazasında QQTS (WEB-Bazed DSS).
       QQTS-in işlədiyi verilənlərdən asılı olaraq onları iki tipə ayırırlar:
       -rəhbərliyin informasiya sistemi (EİS-Execution İnformation System);
       -ümumi təyinatlı QQTS (DSS- Decision Support System).
       EİS – cari stuasiyaya dərhal reaksiya gostərən operativ sistemlərdir. Əksər halda onlar hazırlıqsız istifadəçilər üçün nəzərdə tutulur, odurki, sadə interfeysə, informasiya təsvirinin sabit formasına malik olub, müəyyən sayda konkret məsələlərin həllinə yönəldilir. Bu cür sistemlər sayı çox olmayan tipik sorğuları yerinə yetirirlər və bu sorğuların nəticələri maksimum əlverişli şəkildə təqdim edilir.
       DSS  tipli sistemlər qərar qəbuletmə prosesində istifadə edilməsi məqsədilə verilənlərin dərin analizini yerinə yetirirlər. EİS sistemlərindən fərqli olaraq, DSS sistemləri problem sahəsi üzrə biliklərə malik olan və kompyuter texnologiyalarindan istifadə etməyi bacaran istifadəçilər üçün nəzərdə tutulur. Bu sistemlər süni intellekt xassələrinə malikdirlər və verilənlərin analizi və  ümumiləşdirilməsi tələb olunan sahələrdə tətbiq olunurlar.
       Qeyd edək ki, EİS və DSS tipli sistemlər paralel fəaliyyət göstərə bilərlər. Bu zaman onlardan hər biri müəyyən kateqoriyalara məxsus istifadəçilərə xidmət edir.
       Son vaxtlar qərar qəbuletmənin təminatı sistemlərinə əsasən DSS tipli sistemləri aid edirlər.
       DSS sistemlərini bəzən dinamik sistemlər adlandırırlar, ona görəki  onlar ixtiyari (ad-hoc) sorğuların emelını təmin etməlidirlər. Toplanan verilənlər əsasında qərar qəbuletmənin təminatı üç texnologiya və uyğun olaraq üç cür sistemlə yerinə yetirilə bilir:
1. Detallaşdırılmış verilənlər hasil edən sistemlər (OLTP-sistemlər). Bu sistemlərin əsas funksiyası informasiya axtarışıdır. Onların tipik nümayəndələri informasiya-axtarış sistemləri (İAS) və verilənlər bazalarının idarəetmə sistemləri (VBİS). Onlardan  verilənlərin emalı sistemlərində üstqrum kimi və ya verilənlər anbarı kimi istifadə oluna bilər.
2. Aqreqatlaşdırılmış göstəricilər hasil edən sistemlər (OLAP sistemlər). Bu sistemlərin vəzifəsi verilənlərin ümumiləşdirilməsi, aqreqatlaşdırılması, hiperkub şəklində təsviri və çoxğlçülü analizindən ibarətdir. Bu sistemlər kimi çoxğlçülü VBİS –lərdən və ya verilənlərin ilkin aqreqasiyası ilə işləyən relasiya bazalarindan istifadə edilir.
3. Qauna uyğunluqlar hasil edən sistemlər (DATA MINING sistemləri). Bu sistemlərin vəzifəsi verilənlərin dərin analizi nəticəsində qanunauyğunluqları üzə çıxarmaq və onları biliklərə çevirməkdən ibarətdir.
       Qərar qəbuletmənin təminatı prosesi aşağıdakı mərhələləri əhatə edə bilər:
       -idarə olunan sistemin vəziyyətinin qiymətləndirilməsi zamanı QQŞ-ə kömək etmək və QQŞ-in nəyə üstünlük verməli olduğunu təyin etmək;
       -mümkün qərarların generasiyası;
       -QQŞ-in verdiyi üstünlüklər əsasında mümkün alternativlərin qiymətləndirilməsi;
       -qəbul edilən qərarların nəticələrinin analizi və QQŞ-in nöqteyi-nəzərindən ən yaxşısının seçilməsi.
       OLAP (On-Line Analytical Processing- Operativ Analitik Emal) konsepsiyasının əsaında verilənlərin çoxölçülü konseptual təsviri durur. Bu termin 1993-cü ildə E.F.Kodd tərəfindən təklif edilmişdir.
       OLAP sisteminin əsas ideyası istifadəçi sorğularına açıq olan çoxölçülü cədvəllərin qurulmasından ibarətdir. Bu cədvəllər və ya çoxölçülü kublar ilkin və ya aqreqatlaşdırılmış verilənlərin əsasında qurulur. Həmin verilənlər həm relasiya, həm də çoxölçülü verilənlər bazalarında saxlana bilər. İstifadəçi OLAP sistemi ilə qarşılıqlı əlaqə yaratmaqla informasiyaya baxış keçirə bilər, verilənlərin müxtılif kəsiklərini ala bilər, detallaşdırma, yığma, paylama, vaxta görə müqayisə kimi analitik əməliyyatları yerinə yetirə bilər. OLAP sistemi ilə bütün işlər problem sahəsinin terminləri ilə aparılır.
       Hazirda bazara çoxlu sayda OLAP sistemlər çıxarılıb. Bu tip məhsulların bir neçe təsnifatı mövcuddur, məsələn, verilənlərin saxlanma üsuluna görə, OLAP maşının yerinə görə, tətbiqə hazırlıq dərəcəsinə görə və s.
       Verilənlərin saxlanma üsuluna görə OLAP sistemlər üç sinfə ayrılır və ya üç OLAP  server arxitekturası ilə qurulurlar:
       -MOLAP (Multidimensional OLAP-Çoxölçülü OLAP);
       -ROLAP (Relational OLAP – relasiyası OLAP);
       -HOLAP (Hybrid OLAP –Hibrid OLAP).
       MOLAP arxitekturalı sistemdə ilkin və çoxölçülü verilənlər çoxölçülü VB-də və ya çoxölçülü lokal kubda saxlanır. Verilənlərin bu üsulla saxlanılması OLAP əməliyyatlarının yüksək sürətini təmin edir. Lakin çoxölçülü baza əksər hallarda izafi olur. Onun əsasında qurulan kub ölçülərin sayından çox asılı olur. Ölçülərin sayı artdıqca kubun həcmi eksponensial artır. Bu isə bəzən verilənlərin həcmini «partlayış artımına» gətirib çıxara bilər və nəticədə sistem iş qabiliyyətini itirə bilər.
       ROLAP arxitekturalı sistemdə ilkin verilənlər relasiya VB-də və ya fayl-serverdə lokal cədvəllərdə saxlanır. Aqreqat verilənlər həmin VB-də xüsusi cədvəllərdə yerləşdirilə bilər. Verilənlərin relasiya formasından çoxölçülü kub formasına çevrilməsi  OLAP vastələrinin sorğusu ilə baş verir. Bu zaman kubun qurulma  surəti verilənlər mənbəsinin tipindən çox asılıdır. Odur ki, sistemin reaksiya vaxtı bəzən həddindən çox olur.
       HOLAP arxitekturalı sistemdə ilkin verilənlər relasiya bazasında saxlanır, aqreqatlar isə çoxölçülü bazada yerləşdirilir. OLAP kubu OLAP vasitələrinin sorğusuna görə relasiya və çoxölçülü verilənlər əsasında qurulur. Bu cür yanaşma verilənlər həcminin «partlayış artımını» nın qarşısını alır.
       OLAP maşının yerinə görə OLAP məhsulları OLAP serverlərə və OLAP kliyentlərə ayrılır.
       OLAP – serverdə aqreqat verilənlərin hesablanması və saxlanması ayrıca proses kimi serverdə yerinə yetirilir. Kliyent proqramı isə serverdə saxlanan çoxölçülü kuba verilənlər sorğuların nəticələrini qəbul edibistifadəçiyə çatdırırş Bəzi OLAP serverlər verilənlərin relasiya bazalarinda bəziləri isə çoxölçülü bazalarda saxlanmsını dəstəkləyirlər. Bir çox müasir OLAP serverlər hər üç arxitekturanı (MOLAP,ROLAP,HOLAP) təmin edirlər. Hazırda ən çox yayılan «Mıcrosoft» firmasının OLAP serveridir.
       OLAP – kliyent isə başqa cür qurulur. Çoxölçülü kubun qurulması və OLAP hesablamalar kliyent kompyuterində yerinə yetirilir.
       OLAP serverin köməyi ilə emel olunan çoxölçülü informasiyanın fiziki saxlanması təşkil oluna bilər və bununla da istifadəçi sorğularına cavabların tez verilməsi təmin oluna bilər. Bundan əlavə real vaxt rejimində verilənlərin relasiya strukturundan çoxölçülü struktura çevrilməsi nəzərə alınır. OLAP məhsulları relasiya sistemləri ilə inteqrallaşdırılmaqla mövcud korporativ infrastruktura qoşulurlar. Verilənlər bazalarının administratorları ya relasiya verilənlərini çoxölçülü keşə yükləyir,ya da keşi SQL verilənlərinə müraciət etmək üçün kökləyirlər.      
      
